
<<Թուրքիայի Հանրապետության տարածքում տեղի ունեցած երկրաշարժից տուժած բնակչությանը մարդասիրական օգնություն ցուցաբերելու նպատակով գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի

2011 թվականի հոկտեմբերի 23-ին Թուրքիայի Հանրապետության տարածքում տեղի է ունեցել երկրաշարժ, որի արդյունքում ավերածություններ կան Վան, Արդահան և այլ քաղաքներում, ինչպես նաև մի շարք գյուղական բնակավայրերում:
Երկրաշարժի հետևանքով զոհերի թիվը անցել է 600 մարդուց, վիրավոր է 2000-ից ավելի մարդ, տասնյակ հազարավոր մարդ մնացել է անօթևան և առանց կենսագործունեության նվազագույն միջոցների:

Թուրքիայի Հանրապետությունը դիմել է միջազգային հանրությանը` մարդասիրական օգնության խնդրանքով:
Սույն նախագիծը ներկայացվում է ՀՀ ԱԻՆ կողմից հետագա համարժեք փոխհատուցման պայմանով ձեռքբերված և 2011 թվականի հոկտեմբերի 28-ին Թուրքիայի Հանրապետության երկրաշարժից տուժած բնակչությանը Հայաստանի Հանրապետության կողմից տրամադրված մարդասիրական օգնության (վրանների, քնապարկերի, ծածկոցների և սավանների տեսքով) գույքի համար վճարումն  ապահովելու նպատակով:

